
Protonresan
(ናይ ፕሮቶን ፍወሳ ጉዕዞኻ)

ሕቶታትን መልስታትን ብዛዕባ እቲ 
ናይ ኣፕሳላ ናይ ሕክምና ግዜ 

ቅድሚ ናይ ኣፕሳላ ናይ ሕክምና መደብካ ዝግበር ናይ ቨርቹዋል ምብጻሕ

ውላድካ ናይ ፕሮቶን ፍወሳ ምስ ዝግበረሉ፡ እቲ ሕክምና ኣብ ኣፕሳላ ኣብ Skandionkliniken 
ኣብ ይካየድ። እቲ ናይ ሕክምና ግዜ ኣስታት ሽዱሽተ ሰሙናት ይወስድ እዩ። ኣብዚ ግዜ 
እዚ ብዙሓት ሰባት ኣብ Ronald McDonald Hus ንክጸንሑ ዕድል ይወሃቦም። Akademiska 
barnsjukhuset ዝተባህለ ሆስፒታል ህጻናት ዩኒቨርሲቲ ኣፕሳላ፡ ኣብ እዋን እቲ ኣብ ኣፕሳላ 
ዝካየድ ሕክምና ሓላፍነት ይስከም። እቲ ሆስፒታል ቤት ትምህርቲ ሆስፒታልን ናይ ጸወታ 
ፍወሳን እውን ኣለዎ።

ነተን ቪድዮታት ደጊምካ ርኣየን’ሞ ኣብ’ቲ ክሊኒክ ኣብ ዝርከብ VR ናውቲ 
ምስምዒ ክርእይወን ንዘይከኣሉ ቀረብትኻ ኣርእዮም። ኣብ protonresan.
barncancerfonden.se ብምርኣይ ወይ ድማ ነቲ QR ኮድ ስካን ብምግባር 
ሸውዓተ ቪድዮታት ክትረክብ ኢኻ።

ትግሪኛ 

ንስኻን ውላድካን ኣብ ኣፕሳላ ምስ በጻሕኩም

ኣብ ኣፕሳላ ምስ በጻሕና ናበይ ኢና ንኸይድ?
ናብ ኣየናይ ኣድራሻ ኢና ንኸይድ?
ኣብ ኣፕሳላ ናይ ዝርከቡ ፍሉያት ቦታታት ኣድራሻታት እነሆ፡

1. Skandionkliniken
 von Kraemers allé 26
 752 37 Uppsala

2. Ronald McDonald Hus
 Blåsenhusgatan 6
 752 37 Uppsala

3. Uppsala Akademiska barnsjukhus (ከምኡ’ውን ቤት ትምህርቲ ሆስፒታልን ናይ ፍወሳ ጸወታን)

 Dag Hammarskölds Väg, entrance 95.
 751 85 Uppsala



3

• ካብን ናብን Skandionkliniken፡ Ronald McDonald Husን Akademiska barnsjukhusetን 
ንምኻድ ርሑቕ ድዩ?
ኣይኮነን፡ ካብን ናብን Skandionkliniken፡ Ronald McDonald Husን Akademiska barnsjukhusetን ብእግሪ ንምኻድ 
ሒደት ደቓይቕ ጥራይ’ዩ ዝወስድ።

• ካብ ማእከላይ መደበር ኣፕሳላ ናብ Skandionkliniken፡ Ronald McDonald Husን Akademiska 
barnsjukhusetን ክንደይ ርሕቀት ኣለዎ?
ካብ ማእከላይ መደበር ኣፕሳላ ናብ Skandionkliniken፡ Ronald McDonald Husን Akademiska barnsjukhusetን 
ብእግርኻ ትኸይድ እንተሃሊኻ ርሕቀቱ 1.5 ኪሎ ሜተር እዩ።

• ብናይ ገዛእ ርእስና መኪና እንተኼድና መኪና ኣበይ ክንዕሽግ እኽእል?
ኣብ ጎኒ Skandionkliniken፡ Ronald McDonald Husን Akademiska barnsjukhusetን መዐሸጊ መካይን ኣሎ፡ እንተኾነ 
ግን ብዝሑ ውሱን እዩ።
ኣብዚ ሓፈሻዊ ካርታ ናይ መኪና መዐሸጊ ቦታታት ክትርኢ ትኽእል ኢኻ።

• Skandionklinikenን Akademiska barnsjukhusetን ሓደ ትካል ድዮም?
ኣይኮኑን፡ Skandionklinikenን Akademiska barnsjukhusetን ዝተፈላለዩ ትካላት እዮም።

• ኣብ ኣፕሳላ ኣብታ ቀዳመይቲ መዓልትና እንታይ ክህሉ እዩ?
ምድላዋትን መርመራታትን ንምግባር ንስኻን ውላድካን ቅድሚ ሕክምና ምጅማሩ ኣብ ኣፕሳላ ኣብቲ ቦታ 
ክትህልዉ ኣለኩም። ካብ ናይ ውላድካ ዞባዊ ማእከል ሕክምና መንሽሮ ህጻናት ወይ Skandionkliniken ናይ 
ቀዳመይቲ መዓልቲ ሰዓታትን ቦታታትን ሓበሬታ ክወሃበካ እዩ።

• መጀመርታ ናብ Skandionkliniken ዲና ወይስ ናብ Akademiska barnsjukhuset ንኸይድ?
ውላድካ ኣብ Skandionkliniken ንናይ ጨረርታ ሕክምና መደንዘዚ ክወሃቦ እንተተደልዩ፡ ቅድሚ እቲ ቀዳማይ 
ሕክምና ኣብ Akademiska barnsjukhuset ቆጸራ ሓኪም ክህልወካ እዩ። ብድሕሪኡ ኣብ Skandionkliniken ምስ ናይ 
ጨረርታ ፍወሳ ተተሓሒዙ መስርሕ ምድንዛዝን ሕውየትን ክፍጸሙ እዮም።

ውላድካ መደንዘዚ ዘየድልዮ እንተኾይኑ፡ ንናይ ጨረርታ ሕክምና ብቐጥታ ናብ Skandionkliniken ኪድ። ኣብ 
ዞባዊ ማእከል ሕክምና መንሽሮ ህጻናት ወይ ኣብ ናይ ገዛ ሆስፒታል ሓላፍነት ዝስከም ሓኪም ውላድካ፡ 
ውላድካ ምድንዛዝ የድልዮ እንተኾይኑ ክነግረካ እዩ።

• ኣብ ኣፕሳላ ኣብ ንጸናሕናሉ እዋን ዓረብያ ወይ ዛዋኒት ክንልቃሕ ንኽእል ዲና?
እወ፡ ኣብኡ ትጸንሕ እንተኾይንካ፡ ካብ Akademiska barnsjukhuset ወይ ካብ Ronald McDonald Hus፡ ዛዋኒታትን 
ዓረብያ ስንኩላንን ንምልቃሕ ውሱናት ኣማራጺታት ኣለዉ።

ነዞም ነገራት ክትልቃሕ ምስ እትደሊ ኣቐዲምካ ኣብ Ronald McDonald Hus ወይ Akademiska barnsjukhuset 
ተወከስ።

ኣብ Skandionkliniken

ናይ ፕሮቶን ፍወሳ ኣብ Skandionkliniken እዩ ዝካየድ። ኣብ ሽወደን 
እዚ ዓይነት ሕክምና ዝካይደሉ እንኮ ክሊኒክ ስለዝኾነ፡ ዝኾነ ናይ 
ፕሮቶን ፍወሳ ዝደሊ ሰብ ናብ ኣፕሳላ ይገይሽ።

• ናይ ፕሮቶን ፍወሳ ኣብ Skandionkliniken ብኸመይ ይግበር?
ብዛዕባ ናይ ፕሮቶን ፍወሳ ኣብ ናይ Skandionkliniken መርበብ ሓበሬታ:

www.skandionkliniken.se/en/treatment-step-by-step/ከተንብብ ትኽእል።
እቲ መርበብ ሓበሬታ፡ ቆልዓ ኣብ እዋን ሕክምና መደንዘዚ እንተተጌሩሉን እንተዘይተገበረሉን፡ እቲ ሕክምና 
ብኸመይ ከም ዝሰርሕ ዘርኢ ቪድዮታት ኣለውዎ።

• እቲ ሕክምና ክንደይ ግዜ ይወስድ?
እቲ ሕክምና ብመሰረት ጨረርታ ዝግበረሉ ክፋል ኣካልን ውጥን መጠን ጨረርታን ካብ 20–60 ደቓይቕ 
ይወስድ። እቲ ቆልዓ ኣብ እዋን ሕክምና ክድንዝዝ እንተኾይኑ፡ ንምድንዛዝን ንምሕዋይን ክሳብ ክልተ ሰዓት 
ዝኸውን ተወሳኺ ግዜ ክህሉ እዩ።

• ውላደይ ኣብ እዋን ሕክምና ክዳኑ ከውጽእ ከድልዮ ድዩ?
እቲ ቆልዓ ነቲ ክሕከም ዘለዎ ክፍሊ ኣካላት ዝሸፊኑ ዘሎክዳኑ ክወጽእ ኣለዎ።

• ውላደይ ኣብ እዋን ሕክምና ንምንታይ እዩ ናይ ገጽ መሸፈኒ ዘድልዮ?
እቲ ተሓካሚ ኣብ እዋን ሕክምና ከይንቀሳቐስ ኣገዳሲ እዩ። እቲ መሸፈኒ ንርእሲ’ቲ ህጻን ቀጥ ኣቢሉ ይሕዞ። 
ውላድካ ኣብ ዝከታተለሉ ዘሎ ዞባዊ ማእከል ሕክምና መንሽሮ ህጻናት ተሰሪሑ ንሕክምና ናብ Skandionkliniken 
ይለኣኽ። ቆልዑ እንተደልዮም ዝወቀበ መሸፈኒ ኣፍን ኣፍንጫን ክገብሩ ይኽእሉ።

• ኣብ እዋን ሕክምና ምስ ውላደይ ኮፍ ክብል ይኽእል ድየ?
ኣይፋልን፡ ኣብ እዋን ፍወሳ ጨረርታ ምስ ውላድካ ኣብ ክፍሊ ሕክምና ክትህሉ ኣይትኽእልን ኢኻ። ሰብ ሞያ 
ክንክን ጥዕና ነቲ ህጻን ኣብ ኩሉ ነገራት ክሕግዝዎ እዮም። ንውላድካ ምሉእ ግዜ ኣብ ናይ ቪድዮ ስክሪናት 
ክርእይዎን ብስፒከር ክሰምዕዎን እዮም፡ ኣድላዪ እንተኾይኑ ድማ ነቲ ሕክምና ደው ከብሉ ይኽእሉ። እቲ ህጻን 
ኣብ ዝሕከመሉ እዋን፡ ወለዲ ኣብቲ መእተዊ ቅርዓት ናይ መጸበዪ ክፍሊ Skandionkliniken ክጽበዩ ይኽእሉ።
 
• ኣብ እዋን ሕክምና ሓደ ሰብ ንውላደይ ክርእዮን ከዛረቦን ይኽእል ድዩ?
እወ፡ እቶም ሰራሕተኛታት ኣብ እዋን ሕክምና ንውላድካ ብቪድዮ ስክሪን፡ ስፒከርን ማይክሮፎንን ክርእይዎ፡ 
ክሰምዕዎን ከዛርብዎን ይኽእሉ’ዮም። እቲ ቆልዓ ኣብ እዋን ሕክምና ግን ተረጋጊኡ ክድቅስ ኣገዳሲ እዩ፣ ስለዚ 
ካብ ምዝራብ ክቑጠብ ይምረጽ።

• ውላደይ ድሕሪ ናይ ፕሮቶን ፍወሳ ሕክምና እንታይ ጎናዊ ሳዕቤናት ክህልዎ ይኽእል?
ዝኾነ ክህልዉ ዝኽእሉ ጎናዊ ሳዕቤናት ኣብ ጨረርታ ዝተገብረሉ ክፋል ኣካላት ውላድካን ውጥን ኣወሃህባ 
መጠን ጨረርታን ይምርኮሱ። እቲ ሓላፍነት ዝስከም ሓኪም ንሕቶታት ክምልስን ብዛዕባ ክህልዉ ዝኽእሉ 
ጎናዊ ሳዕቤናት ዝያዳ ሓበሬታ ክህብን ይኽእል።



5

መንበሪ ኣብ Ronald McDonald Hus

ብዙሓት ሰባት ኣብ እዋን ሕክምና ኣብ Ronald McDonald Hus ክጸንሑ 
ዕድል ይወሃቦም። ሆቴል ዘይኮነስ ካብ ገዛ ኣብ ዝረሓቕካሉ ከም 
ገዛ ኮይኑ የገልግል። ልክዕ ከምቲ ኣብ ገዛኻ ትገብሮ ዕዳጋ፡ ምብሳል፡ 
ምሕጻብ ክዳውንትን ካልእ መዓልታዊ ዕማማትን ባዕልኻ ትሰርሕ።

• ኣብ Ronald McDonald Hus መን ክጸንሕ ይኽእል?
ብዙሓት ሰባት ኣብ እዋን ሕክምና ኣብ Ronald McDonald Hus ክጸንሑ ዕድል ይወሃቦም።

እቲ ሕክምና ዝግበረሉ ዘሎ ቆልዓ ምስ ሓደ ወይ ልዕሊኡ መሰነይታ ኣባል ስድራቤት ኣብዚ ክጸንሕ ይኽእል። 
ብፍሉይ ምኽንያታት ኣብ Ronald McDonald Hus ኣብ ነፍሲ ወከፍ ክፍሊ ካብ ሓሙሽተ ዘይበዝሑ ሰባት 
ክጸንሑ ይኽእሉ።

• ስድራቤትን ፈተውትን ክበጽሑ ይኽእሉ ድዮም?
እወ ኣብ Ronald McDonald Hus በጻሕቲ ክትቅበል ትኽእል ኢኻ፡ እንተኾነ ግን መጀመርታ ምስቶም ኣብቲ ገዛ 
ዘለዉ ሰራሕተኛታት ክትሰማማዕ ኣለካ።

• ኣብ Ronald McDonald Hus ንምጽናሕ ክንደይ ይኽፈሎ?
እትነብረሉ ዞባ ክሳብ ዘጽደቖን ነቲ ወጻኢታት ክሳብ ዝተቐበሎን ኣብ’ቲ ናይ ሕክምና ግዜ ኣብ Ronald 
McDonald Hus ንምጽናሕ ንዓኻን ንውላድካን ዝኾነ ወጻኢታት ኣይሓትትን’ዩ።

• ኣብ Ronald McDonald Hus ሰራሕተኛታት ኣለዉ ድዮም?
እወ፡ ሰራሕተኛታት ሙሉእ መዓልቲ ኣለው።

• ናብ Ronald McDonald Hus እንታይ ሒዘ ክመጽእ ኣለኒ?
ክዳውንትኻን ካልኦት ናይ ብውልቂ ዘድልዩኻ ንብረትካን ከተምጽእ ኣለካ። ከም ዝሕቆፉ መጻወቲታትን ካልእ 
መጻወቲታትን ዝኣመሰሉንውላድካ ከረጋግኡ ዝኽእሉ ነገራት ከተምጽእ እውን ጽቡቕ ሓሳብ ክኸውን ይኽእል 
እዩ።

ናይ ዓራት ልብስን መንጸፍን ካብ Ronald McDonald Hus ክትልቃሕ ይከኣል።
ናይ መጀመርያ ቁርስኻ ንስኻን ውላድካን ምስ መጻእኩም እዩ ዝቅረብ፡ ድሕሪኡ ግን ኣብቲ ገዛ ክሳብ ዝጸናሕካ 
ናይ ገዛእ ርእስኻ ወጻኢታትን ናይ ገዛእ ርእስኻ መግቢ ምግዛእን ሓላፍነት ትወስድ።

• ኣብ ቀረባ ዝርከብ ፋርማሲን ሱፐርማርኬትን ኣበይ ኣሎ?
እቲ ዝቐረበ ፋርማሲ ኣብ ሆስፒታል ዩኒቨርሲቲ ኣፕሳላ፡ Akademiska Sjukhuset፡ መእተዊ 70 እዩ ዝርከብ። ካብ 
Ronald McDonald Hus ኣስታት 900 ሜትሮ ርሒቑ ይርከብ።

ካብ Ronald McDonald Hus ብእግሪ ክኽየድ ዝኽእል ርሕቀት ርሒቐን ክልተ ሱፐርማርኬታት ኣለዋ፡
Ica Nära Hörnan ኣብ Artillerigatan 16፡ ካብ Ronald McDonald Hus ኣስታት 600 ሜትሮ ርሒቑ ይርከብ። Hemköp 
ኣብ Kansliskrivargatan 1፡ ካብ Ronald McDonald Hus ኣስታት 1.3 ኪሎ ሜተር ርሒቑ ይርከብ።

• ኣብ ጎኒ Ronald McDonald Hus መዐሸጊ መኪና ኣሎ ድዩ?
እወ፡ ኣብ Ronald McDonald Hus ንነበርቲ መዐሸጊ መካይን ኣሎ፡ እንተኾነ ግን ውሱን ብዝሒ ቦታታት ስለዘሎ ንኹሉ 
ሰብ ውሕስነት ክወሃቦ ኣይከኣልን።

• ኣብቲ ገዛ ኣገልግሎት ዋይ-ፋይ ኣሎ ድዩ?
እወ፡ ኣብ Ronald McDonald Hus ንኹሎም ነበርቲ ኣገልግሎት ዋይ-ፋይ ኣሎ።

• ክትልቀሐን ትኽእል ብሽክለታታት ኣለዋ ድየን?
እወ፡ ክትልቀሐን ትኽእል ውሱናት ብሽክለታታት ኣለዋ።

• ፖስታ ናብ Ronald McDonald Hus ክሰድድ እኽእል ድየ?
እወ፡ ፖስታ ናብ Ronald McDonald Hus ክትሰድድ ትኽእል ኢኻ። ኣብ ኣፕሳላ ኣብ እትጸንሓሉ እዋን ዝኾነ ኣገዳሲ 
ደብዳቤታት ወይ ሕሳብ ከይሓልፈካ ምእንቲ ከምኡ ክትገብር ንመክር።



7

+ ኣብ Akademiska 

ብዘይካ’ቲ ናይ ፕሮቶን ፍወሳ ካልእ ኩሉ ናይ ውላድካ ክንክን ኣብ ክፍሊ 
ሕክምና መንሽሮ ህጻናት Akademiska barnsjukhuset’s ይካየድ። እዚ 
ክፍሊ’ዚ ውላድካ ኣብ ኣፕሳላ ንዝገብሮ መስርሕ ሕክምና ብሕክምናዊ 
መንጽር ሓላፍነት ይወስድ። እዚ እቲ ቤት ትምህርቲ ሆስፒታልን ናይ 
ጸዋታ ፍወሳን ዝርከበሉ’ውን እዩ። ኣብ ኣፕሳላ ዝርከቡ ዞባዊ ማእከል 
ሕክምና መንሽሮ ህጻናትን ክፍሊ ሕክምና መንሽሮ ህጻናትን ቅድሚ 
ምምጻእካ ጥንቁቕ ምድላዋት ይገብሩ።

• ኣብ Akademiska barnsjukhuset ዝግበር 
ክንክን መንሽሮ ህጻናት ከምቲ ኣብ 
ሆስፒታል ገዛ ውላደይ ዝግበር ክንክን 
ተመሳሳሊ ድዩ?
ኣብ Akademiska barnsjukhuset ዝግበር ልምድታት 
ካብቲ ኣብቲ ውላድካ ብልምዲ ዝሕከመሉ ሆስፒታል 
ብመጠኑ ክፈላለ ይኽእል እዩ፣ እቲ ክንክን ግን ኩሉ 
ግዜ ሓደ ዓይነት እዩ።

• ኣብቲ ናይ ሕክምና ግዜ ኣብ 
Akademiska barnsjukhuset ምስ መን 
ክንራኸብ ኢና?
ኣብ ኣፕሳላ ኣብ እትሕክመሉ እዋን ንስኻን ውላድካን 
ምስ ሓያሎ ሰብ ሞያ ሕክምና Akademiska 
barnsjukhuset ርክብ ክትገብሩ ትኽእሉ ኢኹም፡ 
ንኣብነት፤

ኣብ ኣፕሳላ ኣብ ዝግበር ሕክምና ኣብ Akademiska barnsjukhuset ከምኡ’ውን ኣብ ክፍሊ ሕክምና መንሽሮ ህጻናት 
ዝርከቡ ብሕክምናዊ መንጽር ሓላፍነት ዝስከሙ ሓካይምን ኣለይቲ ሰራሕተኛታትን።

ምስ ኩሎም ኣብ Skandionkliniken ዝሕከሙ ህጻናትን ስድራቤቶምን እትራኸብን፡ ኣብ ክፍሊ ሕክምና መንሽሮ 
ህጻናት ንዝርከቡ ካልኦት ሰራሕተኛታት ክንክን ጥዕና መመላእታ ዝኾነትን ከተዘራርባ ትኽእል ነርስ።

ንኹሎም ኣብ Skandionkliniken ዝሕከሙ ህጻናትን ስድራቤታትን ዝተመደበ ሓላፊ ማሕበራዊ ድሕነት። ኣብ 
መጀመርታ ፍወሳ ፕሮቶን፡ ንሓጺር ግዜ ክትራኸቡ ኢኹም፡ ድሕሪኡ ድማ ኣድላዪ ኮይኑ ኣብ ዝተሰመዓኩም እዋን 
ክትራኸቡ ኢኹም።

ኣብ ሕክምና ዝርከቡ ህጻናት ኣብ ምሉእ ናይ ሕክምና ግዜ ውሱን ክብደት ክህልዎም ኣገዳሲ ስለዝኾነ ኩሎም 
ህጻናት ኣብ መጀመርታ ራድዮቴራፒ ድሕሪኡ ድማ ከም ኣድላይነቱ ክረኽቡዎ ዝኽእሉ ክኢላ ኣመጋግባ።

 እቲ ቆልዓ ከም ኣድላይነቱ ዝረኽቦም ፊዚዮቴራፒስትን በዓል ሞያ ቴራፒስትን።

• ምስ ሰራሕተኛታት ክንክን ጥዕና Akademiska barnsjukhusetን ክፍሊ ሕክምና መንሽሮ 
ህጻናትን ብኸመይ ክንራኸብ ኢና?
ኣብ Akademiska barnsjukhuset ኣብ ናይ መጀመርታ ምብጻሕካ ዝርዝር ቁጽሪ ተሌፎን ክወሃበካ እዩ። ኩሉ ግዜ 
ሓገዝ ወይ ምኽሪ ምስ እትደሊ ክትድውለሉ እትኽእል ሰብ ክህሉ እዩ።

ኣብቲ ቤት ትምህርቲ ሆስፒታል
ኣብ ኣፕሳላ ኣብ ናይ ሕክምና ግዜ ውላድካ ናብ ቤት ትምህርቲ ክኸይድ ኣገዳሲ እዩ። ስለዚ 
ድማ እዩ Akademiska barnsjukhuset ኩሎም ህጻናት ካብ ቀዳማይ ዓመት ክሳብ ካልኣይ 
ደረጃ ትምህርቲ ክረኽቡ ዝኽእሉሉ ቤት ትምህርቲ ሆስፒታል ዘለዎ።

• ውላደይ ናይ ገዛእ ርእሱ መጽሓፍ ትምህርቲ ናብ ቤት ትምህርቲ ሆስፒታል ሒዙ 
ክመጽእ ኣለዎ ድዩ?
እወ፡ ዋላ’ውን መብዛሕትኡ ናውቲ ትምህርቲ ኣብቲ ቤት ትምህርቲ ሆስፒታል እንተሃለወ፡ ናይ ገዛእ ርእስኻ 
መጽሓፍቲ ናብ ቤት ትምህርቲ ሆስፒታል እንተ ኣምጺእካ ጽቡቕ እዩ። እቲ መምህር ሆስፒታል እውን ንመምሃሪኻ 
ንምውጣን ብዝተኻእለ መጠን ምስ ቤት ትምህርትኻ ክራኸብ እዩ።

• ኣብ ቤት ትምህርቲ ሆስፒታል ኣሕዋት’ውን ክምሃሩ ይኽእሉ ድዮም?
እቲ ቤት ትምህርቲ ሆስፒታል ብቐንዱ ንዝሓመሙን ኣብ ኣፕሳላ ዝሕከሙን ህጻናት እዩ። ቦታ እንተሃልዩ ኣሕዋት 
እውን ኣብቲ ቤት ትምህርቲ ሆስፒታል ክመሃሩ ይኽእሉ እዮም። ኣብ እዋን ሕክምና ኣሕዋት ትምህርቲ ዘድልዮም 
እንተኾይኑ ኣቐዲምካ ንቤት ትምህርቲ ሆስፒታል ተወከስ።

ኣብ ናይ ፍወሳ ጸወታ
ኩሎም ህጻናትን መንእሰያትን፡ ዕድመ ብዘየገድስ፡ ኣብ Akademiska barnsjukhuset 
ናይ ጸዋታ ፍወሳ ክረኽቡ ይኽእሉ። ቆልዑ ምስ ካልኦት ግዜ ዘሕልፉሉ ወይ ባዕሎም 
ዝዘናግዑሉ ቦታ እዩ። ኣብ ናይ ፍወሳ ጸወታ ንኹሉ ዕድመ ዝኸውን ንጥፈታት ኣሎ። ናይ 
ቅድመ ትምህርቲ ክፍሊ ዝካየደሉ ቦታ’ውን እዩ።

• ንናይ ጸወታ ፍወሳ ኣቐዲምና ክንምዝገብ የድልየና ድዩ?
ኣይፋልን፡ ኣቐዲምካ ምምዝጋብ ኣየድልየካን እዩ፡ ኣሕዋት ድማ ከተመዝግብ ትኽእል ኢኻ።

• ኣሕዋት ንናይ ጸዋታ ፍወሳ ክመጹ ይኽእሉ ድዮም?
እወ፡ ኣሕዋት ንናይ ጸዋታ ፍወሳ ክመጹ ይኽእሉ እዮም።

• ኣብ ናይ ጸዋታ ፍወሳ ዝሰርሑ ሰራሕተኛታት ኣለዉ ድዮም?
እወ፡ ኣብቲ ቦታ ሰራሕተኛታት ኣለዉ፡ ንስኻትኩም ማለት ወለዲ ግን ኣብ ናይ ጸወታ ፍወሳ ምስ ውላድኩም 
ክትጸንሑ ትጽቢት ይግበር።

• ናይ ቅድመ ትምህርቲ ክፍሊ ንጥፈታት ኣብ ናይ ጸወታ ፍወሳ ይካየዱ ድዮም?
እወ፡ ናይ ፍወሳ ጸወታ ንኣብ ናይ ቅድመ-ትምህርቲ ክፍሊ ዝርከቡ ህጻናት ዝኾኑ ንጥፈታት ኣለውዎ፡ ኣብኡ ድማ 
ህጻናት ምስቲ ኣብ ገዝኦም ኣብ ናይ ቅድመ ትምህርቲ ክፍሎም ዝገብርዎ ተመሳሳሊ ነገራት ይገብሩ።

+ ቤት ትምህርትን ናይ 

Protonresan

ብዛዕባ Protonresan (ናይ ፕሮቶን ፍወሳ ጉዕዞኻ)
ዝያዳ ሓበሬታ ንምርካብ፡ ንሓኪም ውላድካ ወይ ኣማኻሪት ነርስ ኣዘራርብ።

ብዛዕባ Protonresan

Protonresan ኣብ ኣፕሳላ ቅድሚ ናብ ናይ ፕሮቶን ጨረርታ ሕክምና ምኻዶም ህጻናት፡ 
መንእሰያትን ስድራቤቶምን ንምድላው ዝሕግዝ ናይ ቨርቹዋል ምብጻሕ እዩ። ብናይ 
ምወላ መንሽሮ ህጻናት ሽወደን፡ Skandionkliniken፡ Ronald McDonald Husን Akademiska 
barnsjukhusetን ምትሕብባር ዝተዳለወ እዩ።


